
1.- IPUINA ONDO KONTATZEKO ZENBAIT ARGIBIDE
· Ipuina fantasiaz betetako kontakizun motza da.

· Ipuinak beti ideia bakar bat du ardatz. 

· Ipuinak beti egitura bera dauka: hasiera-korapiloa-bukaera. Sekula ezin da orden hori aldatu; ezin dugu korapilotik hasierara, bukaeratik korapilora edo bukaeratik hasierara salto egin. (Flash-backa ezin da egin). 

IPUINAREN EGITURA (ipuin guztiek dute egitura bera) 

AURKEZPENA: ipuina kontatzen hasi aurretik entzulearen arreta erakarri eta kontatzera goazen ipuinaren inguruko giroa sortzeko erabiltzen da. Normalean, “bazen behin” edo “behin batean…” bezalako esaldiekin hasten da aurkezpena. 

HASIERA: ipuina bera kontatzen hasten garen momentua da. Hemen arazoa edo ipuinean zehar gertatzen diren gorabeherak eragiten dituen egoera azaltzen da. Hasiera da ipuinaren amaierara heldu arte emango den prozesua pizten duen “txispa”. 

KORAPILOA: ipuina martxan jartzen da eta zenbait gorabehera gertatzen dira bata bestearen atzetik; gauza bat gertatzeak beste bat gertatzea eragiten du. Horregatik, korapiloan kontakizunaren erritmoa ere azkarra izan behar da beti.  Hala ere, oso garrantzitsua da gogoan hartzea ipuin batek sekula ez duela eragin behar ez beldurrik, ez saminik, ez tristurarik. 

AMAIERA: Arazoa konpontzen da ipuinaren azken zatian. Amaierak beti harridura sortu behar du eta, aldi berean, entzulea lasaitu egin behar du. 

ZELA KONTATU IPUINA? 

Urrezko araua hauxe duzue: Kontalariak oso ondo aukeratu behar du kontatu behar duen ipuina, kontuan hartuz zein entzule mota izango duen. Gero, aukeratutako ipuin hori oso ondo ezagututa eta sinetsita joan behar du kontatzera. 

Ipuin kontaketa mota ezberdinak: 

Ipuina nola kontatu baina? Modu ezberdinak daude; Betikoa, publikoa aurrez aurre izanda egiten dena da. Baina egun baliabide asko ditugu eskura: irratia, bideoa, Internet… eta horregatik, beste zenbait modu ere badaude ipuina kontatzeko.

Azkenik, kasu guzti horietan, entzulea eta kontalaria ez daude parez pare eta grabaketa bat izaten da entzuleak jasotzen duena. Batzuetan, grabaketa hauetan kontalaria ikusi ere ez da egiten, ipuinaren kontaketa marrazkiez edo bestelako irudiez osatzen delako. Irudirik gabeko ipuin kontaketak ere badaude eta haietan entzuleak kontalariaren ahotsa soilik entzuten du. Ikus ditzagun  ipuina kontatzeko modu bakoitzaren ezaugarri nagusiak:   

· Zuzenean kontatutakoa: Kontalaria eta entzuleak elkar ikusi, hitz egin, ukitu dezakete. Ipuin bat kontatzeko modurik onena da, kontalariak erreminta gehiago dituelako entzuleari barrea, intriga, beldurra eta halako sentsazioak pizteko. Entzulearentzat ere, zuzeneko kontakizuna askoz dibertigarriagoa, hunkigarriagoa da, zuzenean parte hartzen duelako berton kontalariarekin batera.
· Ikus-entzunezko grabaketa: Entzuleak internetez, telebistaz edo ordenagailuz ikus dezakeena da. Kontalaria eta entzulearen artean ez dago kontaktu zuzenik; ezin dute elkar begiratu, ukitu, hitz egin… Bi modu nagusi daude kamerarekin grabatuta ipuin bat kontatzeko: 

· Kontalariak kamera aurrean jarrita kontatzen ditu ipuinak, kamera entzulea bera izango balitz bezalaxe. Kontalariak entzuleei ipuina zuzenean kontatzen ari zaiela grabatutako ikus-entzunezko bat ere izan daiteke. 
· Kontalaria ez da kamera aurrean jartzen. Grabatutako beste irudi batzuk erabiltzen ditu ipuina kontatzeko (liburuaren orriak, berak egindako marrazki batzuk, ateratako argazkiak….) eta haiek erakutsiz doan heinean kontatzen du ipuina. Kasu honetan, entzuleak ez du kontalaria ikusten, entzun bakarrik egiten du. 

· Soilik entzunezkoa den grabaketa: Hau da, kontalariak bere ahotsaren bidez bakarrik kontatutako ipuinak. Entzuleak ez du kontalaria ikusten eta hemen ez dago grabatutako irudirik ere. Irratian kontatzen diren ipuin guztiak halakoak dira eta garrantzia handia du musikak eta kontalariak ahotsarekin duen abileziak. 

Ipuina kontatzeko aukeratzen duen moduaren arabera, kontalariak era ezberdinean erabiliko ditu bere eskura dituen erremintak (ahotsa, aurpegiko keinuak eta gorputzaren mugimendua). Esaterako, entzuteko bakarrik diren ipuinetan garrantzia handia izango du ahotsa eta soinua ondo erabiltzeak. 

Dena den, gure azalpenetan zuzeneko kontakizunari eman diogu garrantzia gehien; izan ere, hortik eratorritakoak dira gainontzeko forma guztiak. Zuzeneko kontakizuna eginez ikasten du kontalariak zelan erabili ipuin bat ondo kontatzeko bere eskura dituen erremintak.  

Dagoeneko badakizkizu ipuin bat kontatzeko modu ezberdinak zein diren. Orain berriz, ipuina ondo kontatzeko moduak aztertuko ditugu. Horretarako zenbait truku erakutsiko dizkizugu, pausoz pauso.  

	Ipuina ondo kontatzeko, bi puntuok dira oso gogoan izan beharrekoak: 

1) Ipuina kontatzen hasi aurretik:  Ipuinaren inguruan giro berezi bat sortu behar duzu. Horretarako, oso garrantzitsua da kontuan hartzea ipuina zein adineko pertsonek entzungo duten eta erabiliko duzun espazioa kontaketarako egokitzea.  

2) Hori egin ostean, ipuina kontatzeko moduan dago arrakastaren giltza. Aurrerago ikusiko ditugu narratzaileak zertzuk izan behar dituen kontuan.



2. IPUINA KONTATU AURRETIK: GIROTZEA
Oso garrantzitsua da, ezertan hasi baino lehen, kontatu behar dugun ipuinaren inguruko giroa sortzea. Horretarako, modu asko daude eta hemen dituzu batzuk: 

ZUZENEKO KONTAKIZUNETAN
· Entzuleak gelan modu ezberdinen batean eseri araztea. Adibidez:  ipuina haurrei kontatu behar badiezu, komeni da haurrak eta kontalaria elkarrengandik oso gertu, aurrez aurre egotea. 

· Gelako argiekin jokatzea (argi batzuk itzalita, edo kandelaren bat piztu…). 

· Kontaketan lagundu diezagukeen edozein objektu gelan jarriz (panpin-maskota bat, kolorezko pilota bat, globoak…) 

· Entzuleekin jokoren bat egin daiteke ipuinaren inguruko giro berezia sortzeko. 

· Kontakizunean zehar jendearen arreta ipuinetik desbideratu dezakeen edozer detaile kendu begi bistatik. 

· Kontatzera zoazen gertakizun guztiak errepasatu eta bereiztu ipuinerako beharrezkoak direnak eta kontakizunerako lagungarriak direnak. 

EREDUA: 

“Ipuin entsalada”: Ikasle batzuek hainbat ipuin kontatzen dituzte ikasgelan bertan. Ipuina kontatzeko, gela zelan girotu duten ikusteko balio du. 

http://www.youtube.com/watch?v=1B5kJGVhz4s&feature=related
· Haurrei zuzendutako kontakizunetan: Beraien arreta zeureganatzeko ezagunak dituzten objektu ezberdinak erabil ditzakezu, ipuina hasteko haiek erabiliz. Txikien arreta erakartzeko beste zenbait modu ere erakusten ditu Pello Añorgak honako erreferentzian: 
“Solasean eta Jolasean” CD-B. 1:19´55´´- 1:30´00´´ 

IKUS-ENTZUNEZKOAK  GRABATZERAKOAN 

· Kontalaria agertzen bada: Onena, ipuina zuzenean kontatuko bagenu moduan jokatzea da. Kamerari zuzen-zuzen begiratu behar diozu, entzulea bera izango balitz bezala. Kamerarekin grabatu behar duzun espazio edo lekuan argiekin ere joka dezakezu. 

· Kontalaria ez bada agertzen: Kontakizuna hasi aurretik ipuinaz zerikusia duten irudiak emanez edo musika jarriz girotu dezakegu. 
· “Mundua zaindu behar dugu”: mezua botatzen du hasieran http://www.milcuentos.com/mundua/index.html 

ENTZUTEZKOAK GRABATZERAKOAN
Musika duzu kontakizunarekin hasi aurretik ipuinaren inguruko giro berezia sortzeko erremintarik onena.   

3.  IPUINA KONTATZERAKOAN: KONTALARIAREN ABILEZIA
Ipuina kontatzeko aukeratzen duzun modua edozein izanda ere ( zuzenekoa edo grabaketa)  hemen dituzun aholkuak jarraitzea komeni zaizu ipuina ondo kontatzeko. Zure kontalari abilezia fintzen lagunduko dizute. 

AHOLKUAK

· Ondo ikasita izan behar duzu kontatzera zoazen ipuina.  
· Entzuleari kontatu behar diozun istorioa lehendabizi zeuk sinetsi behar duzu.  Ipuina egi-egia balitz bezala kontatu behar diozu, bestela ez du kontatu nahi diozun hori ondo jasoko. 
· Sinpletasunez kontatu. Arrakasta izateko giltza da, kontalaria ipuinean buru-belarri sartzea. Hau da, zeu gertatzen ari den guztia bertatik bertara bizitzen egongo bazina bezala kontatu behar duzu ipuina. Modu horretan lortuko duzu, konturatu barik, zeuk hitz eta esamolde sinpleenak erabiltzea eta entzuleek ipuina erraz jarraitzea. 

· Hasieratik saiatu behar zara entzulearen arreta erakartzen eta ipuina bukatu arte mantentzen. Entzulearen arreta mantentzeko, gure kontaketa entretenigarria izan behar da. Horretarako, bi puntuok hartu kontuan: 

· Gertakizunak segidan kontatu behar dituzu. Entzulearen gustukoa izatea nahi badugu, kontatzen dugun ipuinean gauzak etengabe gertatu behar dira. Ipuina aurrera joan ahala, gainera, geroz eta bizkorrago gertatuko dira, etengabe.  

· Gertakizun hauek banaka-banaka eta jarraian kontatuko dituzu. Istorioa argitzeko balio badute bakarrik egingo dituzu gertakizunen inguruko azalpen edo deskribapenak. 

· Erritmoa: Erritmo azkarra eta mugikorra izan daiteke, edo motela entzulearengan tentsioa edo urduritasuna sortzeko. Kontatzen ari zarenaren arabera, ipuinaren zati ezberdinetan erritmoa aldatuz joan zaitez, eta entzuleak gusturago entzungo du zure kontaketa.  

- Guztiz debekatuta dago kontaketa guztia erritmo berean  kontatzea. Zergatik? Entzulea berehala aspertuko litzatekeelako! 

· Kontakizunari bizitasuna emateko erabili esaldi motzak. Aditzak lehen aldi burutuan erabili. Adibidez: Juan zan, jan zeban, etorri ziren, jolasian egin zeben… 

· Sekula ez egin geldiunerik ipuina kontatzen ari zaren bitartean. 
4.KONTALARIAREN HIRU ERREMINTA MAGIKOAK

Ipuina kontatzeko hiru erreminta izango dituzu: zeure ahotsa, zeure aurpegia eta zeure gorputzaren mugimenduak. Beraz, horiexek abileziaz erabili behar dituzu entzuleak kontatzen ari zaren istorioan bete-betean sartzeko. 

4.1.AHOTSA 

 Batez ere, ipuina irudirik gabeko grabaketa bidez kontatzen baduzu izango da ahotsa zure erreminta garrantzitsuena. Izan ere, kasu honetan ezingo dituzu erabili ez aurpegia, ez gorputzaren mugimendua entzuleari ipuina modu adierazgarriagoan kontatzeko. 

Irudi eta guzti egindako grabaketa bada ere, gerta daiteke ipuin kontalaria ez agertzea. Hau da, ipuina bestelako irudiak erabiliz eta ahotsa sartuz konta daiteke. Kasu honetan ere, entzuleak ez du kontalaria ikusiko eta beraz, aurpegiarekin eta gorputzarekin egindako keinu zein mugimenduek ez dute balio. 

Eta aurrez-aurreko kontakizuna egiten baduzu, zure ahotsa erreminta oso garrantzitsua izango da publikoaren arreta mantendu eta ipuina ondo kontatzeko: 
· Beraz, zure ahotsa atsegina izan dadin saiatu behar zara eta ulertzeko erraza. 
Horretarako: 
· Lasaitasunez eta argi hitz egin, entzuleak ongi ulertzeko. 
· Ez hitz egin altuegi!

Gainera, ipuina kontatzerakoan beharrezkoa da ahots ezberdinak erabiltzea zenbait egoera adierazteko, pertsonaiak bereizteko edo protagonistak zelan sentitzen diren adierazteko. Ikus dezagun hau zergatik den garrantzitsua eta zela egin daitekeen. 

Ahots desberdinak erabili. 
Ipuinaren zati batzuetan ahots ezberdina erabili dezakezu, zerbait garrantzitsua gertatzen ari dela adierazteko, edo zeuk azpimarratu nahi duzun beste edozertaz entzulea konturatzeko. Tonuarekin estu lotuta dago ahotsaren erabilera hau. 

(Adibidez: protagonista norabait ezkutuan doala kontatzen ari zarenean,   baxu-baxu hitz egin dezakezu hori adierazteko). 

HH: 

· “Agur pardela!”: http://www.milcuentos.com/pardela/index.html
Marrazki eta testu bidez, “Power Point” estiloan kontatutako ipuina da. Haurrek sartu dituzte ahotsak eta behin eta berriz errepikatzen da 

Pertsonaia bakoitzari bere ahotsa. Narratzaileaz gain, pertsonaiak ere hitz egiten badu, bere ahotsa jarri behar diozu. Bi pertsonaien edo gehiagoren arteko elkarrizketa baldin badago, bakoitzari bere ahotsa jarriko diozu, entzuleak bereiztu ditzan. Ahotsak jartzerako orduan kontuan hartu ipuinaren hasieran zelan deskribatu duzun pertsonaia. (Adibidez: Peru mutil handia dela esan baduzu, ahots lodia jarri eta ez fina). 

HH: 

· “Itsasoa etxe barruan”. Ipuin kontaketa ikus-entzunezkoan. Irudiak agertzen diren erritmo berean doa kontaketa. Hau da, narratzailea esaten ari dena, irudietan agertzen da aldi berean. ( Ahots aldaketak, elkarrizketan ama eta semea bereiztuz) 7´51 


http://www.youtube.com/watch?v=GNN19rowOG8&feature=related
· “Tximuen lurraldean”. Koro Urbieta ( Iraupena: 12´06´´) 
Solasean eta Jolasean, CD-B, 49´36´´- 1: 01´42´´
Animaliak deskribatzeko konparaketak egiten ditu. Ahots aldaketaren bidez indartzen du deskribapen hori (gorila agertzen denean esaterako, ahots lodia jartzen du). 

LH 1 eta 2 

· “Ahateak eta dortoka”: Amaiera txarra duen ipuina. Ahotsaren bitartez, pertsonaiak ezberdintzen dituzte (ahateen eskandalua imitatzen dute, esaterako). 

http://www.ikasbil.net/jetspeed/portal/media type/html/language/es/user/anon/page/ipuinakdetalle?gid=10301
· “Armiarmaren istorioa”: Ahotsak aldatuz, ipuineko pertsonaiak bereizten dituzte. Beraien adineko haurrek jartzen dute ahotsa. 


http://www.milcuentos.com/armiarma/index.html. 

LH 3 eta 4 

· “Maddiren erlojua”: Maila honetakoek adi-adi entzun eta kontuan hartzeko ipuina da. Ahotsaren oso erabilpen ona egiten du, tonu eta erritmo aldaketekin uztartuz. 

http://www.ikasbil.net/jetspeed/portal/media-type/html/language/es/user/anon/page/ipuinakdetalle?gid=10308
· “Hankak nahi zituen sugea”: Euren adineko batzuk, liburua hartu eta bideo aurrean liburuaren orriak pasatzen dituzten heinean, ipuina kontatuz doaz. Ahotsak lantzeko ederra da, baina euskara  aldetik eskasa. 

           http://www.youtube.com/watch?v=dseqOalgGE4&feature=related
LH 5 eta 6 

· “Sorginaren jokoa”: Ipuin mitologikoa, oso ona ahots zein tonuaren erabilpen aldetik. 

http://www.ikasbil.net/jetspeed/portal/media-type/html/language/es/user/anon/page/ipuinakdetalle?gid=10310
DBH
· “Jostuna, zapatariak eta lapurrak”. Ahots ezberdinen bidez  pertsonaien bereizketa egiten du. Alaitasunez kontatua. 

http://www.ikasbil.net/jetspeed/portal/media-type/html/language/es/user/anon/page/ipuinakdetalle?gid=10306
Ahotsa itxuraldatu. Ipuina ez daukazu derrigorrez zeure ahots propioaz kontatu beharrik. Zeuk ere ahotsa aldatu eta ahots xelebreren batekin istorioa kontatuz barre eragin diezaiokezu entzuleari. 

· HH

Pello Añorga. ( Iraupena: 2´42´´) 
Solasean eta Jolasean, CD-B. 1:17´53´´- 1:19´21´´
Txikiei ipuin bat kontatzen die kantua erabiliz eta ahots xelebrea jarriz. Haurrek Pello abestuz doana errepikatzen dute “Sardina bat…” abestian egiten den bezalaxe. 
· LH 1 eta 2

Ipuin motz bati herri ezberdinetako azentua jartzen diote (mexikarra, txinera, frantsesa…) http://www.youtube.com/watch?v=XIc_WqVxldA
· LH 3 eta 4

“Ardiak eta larrea”: Narratzaileak ahots xelebrea jartzen du. Ardiak hitz egiterakoan, beraien hotsa imitatzen dute. Errepikapena “bertan goxooo!, bertan goxooo!” 
http://www.ikasbil.net/jetspeed/portal/media-type/html/language/es/user/anon/page/ipuinakdetalle?gid=10302
· Gazte bi agertzen dira ahotsa jartzen ipuin bati, portatil bat aurrean dutela. Mutilak ahotsa itxuraldatzen du zaharrarena eginez. Ondo dago beraiek ikus dezaten zelan doblatzen diren ikus-entzunezko ipuinak, filmak, marrazki bizidunak… 
http://www.youtube.com/watch?v=YmNAOCDkHnI&feature=related
4.2. AURPEGIA 

Erreminta hau ere oso erabilgarria da, esaten ari garena keinuz indartzen laguntzeko. Baina soilik balio du  publikoak ipuin kontalaria bera ikusten duen kontaketa moduetarako (zuzenekoa eta kontalaria agertzen den grabaketetarako).
· Entzulearen arreta erakartzen duen lehen gauza kontalariaren aurpegia izaten da. Beraz, aurpegiarekin egiteko keinuak lantzen badituzu, zeure alde izango duzu kontaketa on bat egiteko puntu garrantzitsu bat. 

· Aurpegiarekin keinu eginez, hitzez esaten ari zaren hori azpimarratu dezakezu.  Adibidez: pertsonaiaren bat deskribatzen ari zarenean, “zatarra” dela esaten baduzu, entzuleak zatarra dela pentsatuko du. Baina zatarra dela esaten ari zaren bitartean, zure aurpegia zimurrez beteta jartzen baduzu, jendeak oso zatarra dela pentsatuko du, eta seguru aski, barre ere egingo du zure keinuari esker. 
· Beraz, lotsarik gabe egin behar ditu kontalariak keinuak aurpegiarekin. Oso garrantzitsua da. 

4.3. GORPUTZAREN MUGIMENDUAK 

Erreminta hau oso erabilgarria da, esaten ari garena keinuz indartzen laguntzeko. Baina soilik balio du publikoak ipuin kontalaria bera ikusten duen kontaketa moduetarako (zuzenekoa eta kontalaria agertzen den grabaketetarako). 
AHOLKUAK:
· Esaten ari garena keinuekin ere adieraztea oso garrantzitsua da. Ipuin kontalaria ezin da geldirik egon. Ez da gorputza mugitzeko beldurrik izan behar. 

· Zure gorputzaren mugimenduek bat etorri behar dute hitzen jarioarekin. Hau da, poliki hitz egiten ari bazara, poliki mugitu beharko zara. Baxu hitz egiten ari bazara, mugimenduak suabeak izan beharko dira. 

· Bereziki, gorputzaren hiru zati hauek zaindu behar dituzu: besoak, eskuak  eta aurpegia. 

HH: 

· “Hiru antxume eta aztia”. Luisa Castrillo kontalaria.  ( Iraupena: 14´38´´) 

 

Solasean eta Jolasean CD-A, 53´58-1:08´36´´.

· “Hiru txerrikumeak”: Adin honetako haurrek egindako antzerkia  eta narratzailea irakaslea da.  Gorputz mugimendua erabiltzen dute “handia” bezalako adjektiboak edo “a ze gosea!” “ai ene!” eta antzeko esamoldeak indartzeko. Amaieran denek batera abesten dute. Iraupena:  7´53

http://www.youtube.com/watch?v=Grd7xnWTrys&feature=related
LH 1 eta 2
· “Ixabel”. Pello Añorga. ( Iraupena: 12´19´´) 

Solasean eta Jolasean CD-B, 37´48´´- 49´39´´

Gorputzarekin egiten dituen mugimenduez irudikatzen du esaten ari dena. Espresio handia du. 

LH 3, 4, 5 eta 6
· Txanogorritxo antzerkia bertsotan. Beraien adineko batzuek egindako antzerkia. Gorputz adierazpen aldetik oso aberatsa. Antzerkian egiten dituzten mugimenduok ipuinaren kontakizuna egiterakoan erabil daitezke. 

http://www.youtube.com/watch?v=wyakLTh8cos&NR=1
DBH
· Wazemank: http://www.youtube.com/watch?v=nxA5rrd0uUo ( “Belarrijaleen aurkako erremedioa”. Imitazioa lantzen dute, AEBtako iragarki tipiko bat eredu hartuta eta Euskal Herritko egoera erreal bat antzeztuz). Kontatzen ari direna entzulearengana heltzeko gorputzaz egiten den interpretazioak zelako garrantzia duen ikusteko balio du.  

5. HIZKUNTZA BALIABIDEAK
	Errepikapena, tonua, erritmoa eta exagerazioa dira kontalariak erabiltzen dituen hizkuntza baliabide nagusiak. Datozen lerroetako azalpen eta adibideekin  hauek zer diren eta zertarako erabiltzen diren ikasiko duzue.  

Edozelan ere, ez da nahikoa erreminta horiek zelan erabiltzen dituzten ikustea. Komeni da ikasitakoa praktikan jartzea, zeuek kontalari bihurtzea. Horretarako, hain zuzen, “Ahozkotasuna lantzeko danetariko baliabideen bilduma”n dituzue zerrendatuta onomatopeia, elipsia, hitz jokoak, errepikapena, erritmoa eta beste hizkuntza baliabide batzuk lantzeko zenbait baliabide: igarkizunak, txisteak, ipuinak …



5.1. ERREPIKAPENA
Normalean haurrentzako zuzeneko kontakizunetan erabiltzen da beraien parte hartzea eraginez arreta mantentzeko.  Bi errepikapen mota erabiltzen dira: 

a) Kontalariak egiten dituen soinu edo esandako hitz konkretuak errepikarazten dizkie haurrei: 

HH: 

“Ipuina” (irakaslearentzako eredua): Irakasle batek haurrei gelan zelan ipuina kontatzen dien ikusten da. Haurrek askotan errepikatu egiten dute berak egiten dituen soinuak, kantu zatiak…(haurrek zakurrak, katuak eta beste zenbait animaliak egiten dituzten hotsak ikasten dituzte).

http://www.youtube.com/watch?v=z-x0kNfdoPk
b) Kontalariak behin eta berriz errepikatzen du ipuinean gertatzen den zerbait. Errepikapenaren bidez bermatzen da haurrek ipuinaren haria ondo jarraitzea. 

HH

· “Koloreen mundua”: Ipuin honek haurrei koloreak eta zenbakiak erakusteko balio du. Istorio bera errepikatzen du 1 zenbakitik 4ra arte heltzeko. Zenbaki bakoitza kolore desberdin batekin lotzen du eta irudien bidez adierazten da bai zenbakia, bai kolorea. 


http://www.youtube.com/watch?v=10q91J6QWLM&feature=related
LH 1 eta 2

· “Armiarmaren istorioa”: Errepikapena erabiltzen da istorioa kontatzeko. Beraien adineko haurrek egindako ahots eta marrazkien bidez egiten dute kontakizuna.


http://www.milcuentos.com/armiarma/index.html. 

LH 3 eta 4

· “Txomin ipurdi”. Irudia eta ahotsaren bitartez ipuina kontatzen du, musika lagun duela. ( Erregearen ahotsa lodi jartzen du. Erritmo ona). 3 minutu.


http://online-ikastaroa.blogspot.com/2009/04/ipuin-bat-txomin-ipurdi.html

LH 4 eta 5

· Koldo Amestoy:Artzain baten ametsa kontatzen du errepikapena erabiliz.  
http://www.eke.org/partaideak/blogak/koldo_amestoy/koldo_amestoy_multimedia 

DBH

·  “Bizitzaren muga”: Ipuin moduan kontatutako txistea da. Errepikapena erakusteko adibide ona da, bukaeran ordura arte laua izan den erritmoa azkartzen du “azken gag”ari indarra emateko. 
http://www.ikasbil.net/jetspeed/portal/media-type/html/language/es/user/anon/page/ipuinakdetalle?gid=10317
5.2. TONUA

Pertsonaia harrituta, haserre, pozik, lasai, aspertuta, urduri… dagoen adierazteko erabiltzen da batzuetan. Ipuinean zerbait txarra, ona gertatzen ari dela deskribatzeko ere balio du askotan. 

Normalean, kontalariak baxuago edo altuago hitz eginez, xuxurlatuz edo oihukatuz, polikiago edo azkarrago hitz eginez adierazten ditu gauza guzti horiek. Horri deitzen zaio hain zuzen ere, “tonua” erabiltzea. 

· HH

“Hiru antxume eta aztia”. Luisa Castrillo kontalaria.  ( Iraupena: 14´38´´) 

 
Solasean eta Jolasean CD-A, 53´58-1:08´36´´. 

Eredu bikaina da, oso aberatsa delako besteak beste, ahotsaren bidez zelan pertsonaiak bereizten dituen edo haurrei galdera zuzenak eginez zelan haien arreta erakartzen duen ikusteko. Tonu aldetik adibidez, baxuago hitz eginez eragiten du kontakizunaren inguruko misterioa haurrengan. 
· LH 1-2

“Ixabel”. Pello Añorga. ( Iraupena: 12´19´´). Solasean eta Jolasean CD-B, 37´48´´- 49´39´´
Tonu aldaketa nabarmenak egiten ditu kontakizunean zehar pertsonaiaren aldartea adieraziz. 

· LH 3-4

“Maddiren erlojua”  http://www.ikasbil.net/jetspeed/portal/media-type/html/language/es/user/anon/page/ipuinakdetalle?gid=10308
· LH 5-6

“Barbantxo”: Tonu aldaketa oso ona du eta onomatopeiak erabiltzen ditu. Nabari da ume txiki bati ari zaiola ipuina kontatzen. 
http://www.ikasbil.net/jetspeed/portal/media-type/html/language/es/user/anon/page/ipuinakdetalle?gid=10303
· DBH

“Katuak bakar-bakarrik sentitzen direnean”: Ipuina baino, bakarrizketa da eta kontakizunean zehar tonu aldaketa nabariak egiten goxotasuna, haserrea eta beste zenbait sentimendu adierazteko. 

http://www.ikasbil.net/jetspeed/portal/media-ype/html/language/es/user/anon/page/ipuinakdetalle?gid=10307
5.3. ERRITMOA 

Ipuina aspergarria izan ez dadin, kontakizunari erritmoa jarri behar zaio. Ipuina erritmo barik kontatzea, abestia doinu barik abestea bezala izango litzateke. Kontakizunari erritmoa jartzeko adibidez, narratzaileak azkarrago hitz egin dezake ipuineko pertsonaia urduri dagoela adierazteko, edo poliki-poliki nekatuta dagoela erakusteko. Zenbaitek  musika ere erabiltzen dute ipuinaren erritmoa nabariago izan dadin. 
· HH eta LH 1-2: 
Bi ipuin motz, Pello Añorgarenak. ( Iraupena: 2´16´´) 

Solasean eta Jolasean, CD-A, 1:12´34´´- 1:14´18´´
Txikiei zuzendutako kontakizunetan garrantzitsuena da hitza, kontakizuna bera eta gorputz mugimenduak lotzea. Bi ipuin motz hauetan Añorgak erritmoa zaintzeko bi eredu ematen ditu. 
· LH 3-4

“Ahuntz ama eta zazpi antxumeak”: Heidiren kapitulu honetan, Klarak ipuin hau kontatzen dio Heidiri. Erritmo, tonu eta ahots aldaketen domeinu oso ona. 

      http://www.youtube.com/watch?v=LQdKp0ceMpA&feature=related
· LH 5-6

Koldo Amestoy:

http://www.eke.org/partaideak/blogak/koldo_amestoy/koldo_amestoy_multimedia 
Ipuina kontatzerakoan, erritmoa panderoarekin markatzen du momentu batzuetan (ikasleek beraiek txalo bidez egin dezakete esaterako) eta kantu ukitua ematen dio kontakizunari. Onomatopeiak, hitz jokoak eta errepikapena ere nabarmenak dira. Artzain baten ametsari buruzkoa da ipuina. 

· DBH

“Xamariko”: Galtzagorrien  ipuina kontatzen du eta  gitarraren soinuaz markatzen du erritmoa (altuago/ baxuago edo erritmo azkarrago/ geldoagoan joaz) . Espresio handiko kontakizuna da onomatopeietan ere aberatsa. Bukaeran bertso musikatuak abesten dituzte. 

      http://euskaltube.com/play.php?vid=2932
5.4. EXAGERAZIOA

Askotan ipuineko pertsonaiaren deskribaketa fisiko zein psikikoak egiterakoan erabiltzen da.  Kontakizunean gertatzen den zerbait edo egoera jakin bat oso xelebrea, larria edo pozgarria dela adierazteko ere erabiltzen da (normalean ipuinaren korapiloan edo amaieran). 

Exagerazioa egiteko, gehienetan konparaketak erabiltzen dira eta oso garrantzitsua izaten da gorputzaren mugimenduarekin eta ahotsarekin ere, exagerazioa egitea. 

· HH 

“Tximuen lurraldean”. Koro Urbieta ( Iraupena: 12´06´´) 
Solasean eta Jolasean, CD-B, 49´36´´- 1: 01´42´´
Animaliak deskribatzeko konparaketak egiten ditu. Ahots aldaketaren bidez indartzen du deskribapen hori (gorila agertzen denean esaterako, ahots lodia jartzen du). 

· LH 1-2: 

“Ixabel”. Pello Añorga. ( Iraupena: 12´19´´) 

Solasean eta Jolasean CD-B, 37´48´´- 49´39´´
Gorputz mugimendu oso aberatsa du eta keinuen bidez irudikatzen du esaten ari dena (Ixabel zelako triste zegoen…). Oso kontakizun espresiboa da eta konparazioaren bitartez deskribatzen du, esaterako, “trumoiak baino zarata gehiago” ateratzen zuela zerbaitek. 

· LH3-4 / LH 5-6 / DBH

“Egia da!”: Ahoz aho kontatu ahala, gertakizun bat zelan exageratu eta guztiz desitxuratzen den kontatzen du ipuin honek. Pertsonaia asko agertzen dira eta klasean gorputz adierazpena eta exagerazioa lantzeko erabil daiteke. 

http://www.ikasbil.net/jetspeed/portal/media-type/html/language/es/user/anon/page/ipuinakdetalle?gid=10315
5.5. ONOMATOPEIA

Miau! Katapunba! Zirt-zart! Gertakizun bat, mugimendu bat edo sentimendu bat adierazten duten hotsak direla esan daiteke. Onomatopeiak asko erabiltzen dira ipuinak kontatzerakoan, narratzaileak hitzez deskribatzen duen hori indartzeko balio dutelako eta bizitasuna ematen diotelako kontakizunari. 

Adibidez: “Katua ortura joan eta janari eske hasi zitzaion Koxmeri” esango luke narratzaileak. Eta segidan… Miau! Miau! 

· HH
- “Ipuina”: Oso eredu ona, onomatopeia askorekin. Haurrek sarritan  errepikatzen dituzte irakasleak  egindako soinuak, kantu zatiak…(haurrek zakurrak, katuak eta beste zenbait animaliak egiten dituzten hotsak ikasten dituzte).


http://www.youtube.com/watch?v=z-x0kNfdoPk
- “Atzamarren ipuina”: Pello Añorga (Iraupena: 3´04´´) 

Solasean eta Jolasean, CD-A, 1:14´46´´- 1:17´42´´) 
Eskuko atzamarrak protagonista dituen ipuin motza. Gorputz adierazpena, hitz errimatuak eta onomatopeiak bikain maneiatzen ditu. 

· LH 1-2
“Hiru antxume eta aztia”. Luisa Castrillo kontalaria.  ( Iraupena: 14´38´´) 

 
Solasean eta Jolasean CD-A, 53´58-1:08´36´´. 

Eredu bikaina da, oso aberatsa; besteak beste, ahotsaren bidez pertsonaiak zelan bereizten dituen edo haurrei galdera zuzenak eginez zelan haien arreta erakartzen duen ikusteko. Tonu aldetik adibidez, baxuago berba eginez eragiten du kontakizunaren inguruko misterioa haurrengan eta onomatopeiak asko erabiltzen ditu, batez ere deskribapenak egiterakoan. 

· LH 3-4
“Barbantxo”: Tonu aldaketa oso ona du eta onomatopeiak erabiltzen ditu. Nabari da ume txiki bati ari zaiola ipuina kontatzen. 
http://www.ikasbil.net/jetspeed/portal/media-type/html/language/es/user/anon/page/ipuinakdetalle?gid=10303
· LH 5-6
“Hutsa hitza nondik datorren”: Olatz Pagaldaik Zahar berrin kontatutakoa. 1´16. Onomatopeiak.
http://www.youtube.com/watch?v=bQnuv4r4mgs&feature=related
“Ipuin entsalada”: ikasle batzuek hainbat ipuin kontatzen dituzte ikasgelan bertan. Musikarekin laguntzen dute kontakizuna. Gainera, tonu, ahots eta onomatopeia aldetik oso ondo dago. Txarrena, irudia eskas samarra dela.  Iraupena: 5´29

           http://www.youtube.com/watch?v=1B5kJGVhz4s&feature=related
· DBH
Koldo Amestoy: ipuinari laguntzeko baliabide ezberdinak agertzen ditu. Gitarrarekin irudikatzen du ekaitza, edo urez betetako balde batean plisti-plasta eginez, olatuen hotsa… Onomatopeiak eta objektuekin egindako hotsak musikarekin uztartzen ditu.  Irudirik ez dagoen kontakizunetarako da bereziki eredu interesgarria. 

http://www.eke.org/partaideak/blogak/koldo_amestoy/koldo_amestoy_multimedia
· “Xamariko”: Galtzagorrien  ipuina kontatzen zuzenean, gitarra lagun duela. Onomatopeia eta Errepikapena asko erabilzen ditu. Tonua altuago/baxuago edo erritmoa azkarrago/ polikiago, gitarrak markatzen du. Bukaeran bertso musikatuak abesten dituzte. Kontakizun guztian zehar, galtzagorri mozorroak alde batetik bestera mugitzen dira eskenatokian, zein jendearen artean. 

           http://euskaltube.com/play.php?vid=2932
	6.- Laburbilduz

Ipuin kontaketa arrakastatsua izateko ezaugarri garrantzitsuenak hauek dira: 

· Alaitasuna. Entzuleari alaitasuna helarazi behar diozu. 

· Beharrezkoa da kontatu behar duzun ipuina zeure gustukoa izatea eta ondo ezagutzea. 

· Inprobisazioa. Ikasita duzun ipuinari bat-batean bururatutako keinu edo hitzekin grazia ematen jakin behar duzu. 

· Irudimena. Ipuina kontatzerakoan oso garrantzitsua da irudimenarekin jokatzea; zeure burua istorioaren barruan kokatu behar duzu eta bertan dauden pertsonaiak, lekuak, egoerak zelakoak diren imajinatu. Modu horretan, entzuleari ere askoz hobeto kontatuko diozu istorioa. 

· Sinpletasuna eta bizitasuna. Ondo kontatutako ipuinaren ezaugarri nagusiak dira. Zeure burua istorioaren barruan kokatu eta gertatzen diren gauzak bizi bazenitu bezala azalduz lortuko duzu ipuina modu sinple eta bizian kontatzea. 

